
2015az geroztik 2030 Agendak proiektatzen duen 15 urteko aldiaren erdian gaude. 2019an, 
haren betetze-mailari buruzko balantzea ez zen nahikoa, argi eta garbi. Diagnostiko harta-
tik sortu zen Nazio Batuen deia Ekintzaren Hamarkadarako.

Harrezkero, pandemia bat jasan dugu, eta Errusiak Ukrainan egindako inbasioak eraginda-
ko gerraren erdian gaude. 2023ko balantzeak aitortu behar du GJHak munduan betetzeari 
buruzko pronostikoak okerrera egin duela.

Hala eta guztiz ere, 2030 Agendak premia eta aukera izaten jarraitzen du. Premiazkoa da 
aurrera egitea planeta gisa hura betetzen, eta onartzea erronka hori pasatzen utzi ezin du-
gun trena dela.

Pasiboki onartzen badugu egungo inertziak bere debaluazio-ibilbideari eustea, aldaketarik 
gabe 2030era arte, azken balantzea negatiboa izango da argi eta garbi. Ekintzaren Hamar-
kadak zazpi urte eta erdiko erreakzioa behar du orain. Inflexio-puntu bat.

2030, Now Proposamenak, hain zuzen ere, 2023. urtea inflexio-puntu global eta tokikotzat 
hartuko duen nazioarteko adostasun bat lortzen lagundu nahi du, 2030 Agenda garatzeko 
eta GJHak betetzeko.

2023ko irailaren 19an eta 20an, Nazio Batuek GJHen goi-bilera egingo dute. 2030, Now 
Proposamenak formatua eta efektuak zabaltzea planteatzen du. Estatuburuen eta gober-
nuburuen goi-bilera formal berri bat egitera mugatuko ez den prozesu bat artikulatzearen 
aldeko apustua egiten du. Zehazki, proposamen hauek egiten ditu:

-Prozesu hori diseinatzea, parte-hartze zabalaren bidez, 2030 Agendaren ebaluazioa 
bateratu ahal izateko, 2015etik 2023ra, eta GJHetarako premiazko lehentasunak zehaz-
tu ahal izateko, 2023tik 2030era.

-2015-2023 aldirako ebaluazio-eredu komun bat prestatzea eta aldez aurretik aurkez-
tea, zehatza eta erabilgarria izango dena, bai edozein gobernu edo erakunderentzat 
(tokikoa eta eskualde edo estatu mailakoa), bai enpresa pribatuentzat edo gizarte zibi-
leko erakundeentzat.

-2030era arteko lehentasun nagusien panel argi eta erraz bat prestatzea eta aurkeztea. 
Panel horren formatuak aukera emango du orokorrean partekatutako helburuak eta 
errealitate geografiko, sozial, antolamenduzko edo instituzional bakoitzaren berezko 
xedeak txertatzeko.

-Konpromiso Zehatzen Adierazpen bat prestatzea eta aurkeztea, adierazpen hori si-
natzen duten instituzio eta erakunde guztien aldetik. Adierazpen horren premisa izan 
behar da onartzea ezin dela atzerapenik egon eta GJHekiko konpromisoa orain dela 
edo ez dela izango. 2030 orain da.

2030, Now



Proposamen honen helburu nagusia 2030erako GJHen balantzea hobetzea da. Horretarako, 
2015ean, 2030 Agenda sinatu zuten erakundeen eskakizun-maila handitu egin behar da, 
eta haien egungo balantzearen analisi kritiko eta autokritikoa sustatu.

Now, 2030 Proposamenak konpromiso bat eskatzen eta eskaintzen du. Konpromiso sendoko 
erreakzio global bat eskatzen du 2030era arteko urteetan. Tokiko, eskualdeko eta estatuz 
kanpoko gobernuek GJHen lokalizaziorako duten zeregina eta konpromisoa eskaintzen eta 
aldarrikatzen du, bai eta 2030 Agendaren kogobernantza global hobean parte hartzea ere.

